
La famiglia Giacometti en il Museum d’art dal Grischun

M La famiglia d'artists ch’eé enconu-
schenta sin plaun internaziunal e che
deriva da la Bregaglia cun Giovanni
Giacometti e cun ses figls Alberto e
Diego sco er cun Augusto, in savrin da
Giovanni, e represchentada en moda
prominenta cun vastas gruppas d'ov-
ras en la collecziun dal Museum d'art
dal Grischun. La Villa Planta istorica
preschenta lavurs elegidas dals commem-
bers da la famiglia Giacometti, uschia
ch’ella po vegnir scuverta sco «chasa Gia-
cometti». Ils accents dattan 'uschenum-
nada «Farbe-im-Licht-Malerei» da Gio-
vanni Giacometti sco er lavurs da ses
amis artists Giovanni Segantini, Ferdi-
nand Hodler e Cuno Amiet. Els tuts re-
preschentan cun lur metodas artisticas
individualas en l'art svizzer la partenza
fulminanta en il 20avel tschientaner.
Plinavant cumpiglia la collecziun er
sculpturas, maletgs e dissegns impur-
tants dad Alberto Giacometti, il qual ha
influenza en moda duraivlal'art dal temp
modern. Las mobiglias creadas cun in-
schign da Diego Giacometti, il qual & sta
durant si’ent-
iravitail maun
dretg dad Al-
berto e ch’é sa
profila pir tard
sco artist inde-
pendent, cum-
pletteschan la
collecziun Giacometti en la Villa Planta.
Las abstracziuns dad Augusto Giaco-
metti ch’én resultadas surprendentamain
baud e ch’han gida essenzialmain a reno-
var la pictura svizra dal 20avel tschienta-
ner, furman il punct da partenza da la se-
gunda part da la preschentaziun da la col-
lecziun en l'edifizi d’engrondiment.

Giovanni Giacometti (1868—1933)

Fioritura, 1900

Al cumenzament da ses operar ha Giaco-
metti pictura pliras ovras en il stil divisiu-
nistic da ses exempel Giovanni Seganti-
ni. Il titel «Fioritura», fluriziun, cumpig-
lia la primavaira, las plantas en flur, la na-
tira bregagliotta fritgaivla, il plaschair
d’esser mamma. Giacometti preschenta
ina dunna giuvna che tegna sin ses
bratsch ses uffant pitschen che dorma pa-
schaivlamain en il curtin idillic da sia
chasa paterna a Stampa. Sin il pra glischa
la flur-portg bel melna, il vestgl blau ¢
surcusi cun flurs alvas, sin il bist da la
planta e sin la saiv da lain én crudadas las
sumbrivas da la feglia e da las flurs e da-
vant las spundas cun la naiv da primavai-
ra senclinan fins roms en flur. Cuntrari
a Segantini na mussa Giacometti il tema
«Plaschair d’esser mamma» betg en ina
furma simbolica idealisada, mabain ord
sia atgna vista e tenor ses agen sentiment.
Il motiv dal maletg ¢ fermamain collia
cun la situaziun da vita actuala da Giaco-
metti. En sias brevs scriva el da ses desi-
deri d’avair inatgna famiglia — in gia-
visch che vegn cumpleni l'onn 1900 tras
la maridaglia cun Annetta Stampa e
lonn 1901 tras la naschientscha dad Al-
berto.

Primavera, 1901

Lonn 1899 suenter la mort da lartist
Giovanni Segantini ch’el ha admira sa
decida Giacometti definitivamain da re-
star en Bregaglia e da lavurar [a. El lavu-
ra vinavant en la tecnica da Segantini,
desista dentant da mistificaziuns simbo-
licas. En quest maletg da primavaira
plain glisch sentan ins la colliaziun da
Giacometti cun la realitad vesida. Ran-
dulinas cun gulas d’aur embelleschan il
rom dal maletg e laschan imaginar il con-
templader ils utschels che fan lur girs sin
il tschiel. Randulins («Randolins») eraen
il Grischun il num per ils pastiziers
ch’eran emigrads dapi il 16avel tschien-
taner da 'Engiadina e da la Bregaglia en
bleras citads da I'Europa e che turnavan
—sco randulinas —adina puspe en lur pa-
tria. «Primavera» ¢ vegni recepi I'onn
1902 sco emprim maletg da Giacometti
en la collecziun dal Museum d’art dal
Grischun.

1l ponte al sole, 1907

Las penelladas ladas e cuntrastantas che
fan vibrar las colurs mussan I'occupaziun
da Giacometti cun la pictura da Vincent
van Gogh (1853-1890). Il maletg mus-
sa il lieu central da Stampa, a sanestra a
I'ur dal maletg la chasa paterna da Giaco-
metti, daspera sia chasa e ses atelier. Lin-
teress da lartist ¢ la glisch dal sulegl tra-
glischant sin la punt ad arvieut sur la
Maira en il center dal vitg. Perquai ch'il
sulegl na cumpara betg a Stampa durant
trais lungs mais d’enviern, pon ins s'ima-
ginar, quant fitg cl’ils radis én bainve-
gnids [a. Caccentuaziun da las fatschadas
tras penelladas verticalas en colurs cum-
plementaras stgaffescha ina cuntrada da
furmas e da colurs fitg intensiva. Quest
maletg ha Giacometti tegni en salv du-
rant tut sia vita.

La madre, 1905

La cumposiziun da quest maletg cun la
preschentaziun intima da I'unitad da la
mamma e da ses uffants fa endament las
preschentaziuns da la renaschientscha da
la sontga famiglia cun 'uffant Jesus e cun
las figuras dals fundaturs. Giacometti
mussa sia dunna Annetta cun Ottilia sin
bratsch davant las muntognas bregagliot-
tas da stad en il stil impressiunistic. En-
ramada lateralmain vegn ella d’ina vart
dad Alberto e da Diego, che guardan in
sin l'auter, e da 'autra vart da duas plan-
tas giuvnas sin il funs. Per Giacometti
eran sia dunna Annetta e ses uffants il
center da sia vita. Quai sa mussa en las di-
versas preschentaziuns artisticas da la fa-
miglia en ils conturns usitads da la Bre-
gaglia e da 'Engiadin’Ora.

Giorno di pioggia, 1907

La plievgia che croda en bleras nianzas da
blau sur il Lej da Segl ¢ il tema principal
da quest maletg. Giacometti transfurma
in di grisch en ina festa da colurs. Las
muntognas nivladas en il maletg da cun-
trada cumponi armonicamain én struc-
turadas cun penelladas ladas verticalas,
entant ch’il lai, il tetg ed ils prads bletschs
da la plievgia en il center vegnan accen-
tuads cun stritgs orizontals. Ina senda
stretga curvada maina il sguard dal con-
templader viaden il maletg. Dapi 'onn
1901 passentava Giacometti ils mais da
stad per il pli a Maldgia, nua ch’ils purs

avevan lur pastgiras da stad.

Der Apfelbaum, 1912

Giacometti pictura in maletg decorativ
d’in mailer pumpus plain fritgs cot-
schens e verds. Sin il pra lontan ensule-
glia spassegia ina dunna. Il format qua-
drat dal maletg n’¢ betg usita per Giaco-
metti e tschiffa il tema dal maletg plitost
sco model en la surfatscha. Ensemen
cun ses ami-artist Cuno Amiet repre-
schenta Giacometti in colurissem tipic
svizzer. Cuminaivlamain én els s'occu-
pads da las tendenzas da I'art franzos ed

Augusto Giacometti: Erinnerungen an die
italienische Primitive 11, 1927.

Giovanni Giacometti: Il ponte al sole, 1907.

han recepi quests impuls en lur ovra. Il
motiv dal mailer ha Amiet elavura pliras

giadas.

Landschaft im Bergell, enturn 1916

Cun las colurs violet, mauve, ocher, co-
tschen-bordeaux e blau reproducescha
Giacometti sin quest fegl la cuntrada
stippa bregagliotta en la glisch d’in suen-
termezdi da stad. Plain schlantsch disse-
gnan fermas penelladas las structuras da
la cuntrada. Ils pitschens tochins senza
colur sin il palpiri dattan a 'aquarel ina
qualitad filigrana. Schebain ch’ins vesa la
fina skizza en rispli, vegn la preschentazi-
un percepida en moda fitg picturada.

Maloja, Berge, enturn 19161918
Giacometti ha picturd numerus aquarels
da cuntradas. El ha picturd durant min-
tga stagiun en la natira. Per el era 'aqua-
rel la tecnica ideala per tschiffar sponta-
namain la svelta alternaziun da la glisch.
Limpressiun da Maldgia en la glisch
d’atun u en il sulegl da la saira, cun pra-
da, grippa ed aua, viva da la colur e dala
glisch, e las chasas lontanas paran quasi
d’esser giapunaisas pervia da lur conturas
oscillantas.

Augusto Giacometti (1877-1947)

Bergbach, 1904

Durant ses studi a la scola d’art applitga
da Turitg ha Giacometti scuntra las scrit-
tiras dad Eugéne Grasset. Sia fascinaziun
¢ stada usche gronda ch’el ha decidi d’ir
a Paris per pudair studegiar la finala tar
Grasset (1897). Svelt ha el dumagna la
lingua dal stil floreal ed ha gi emprims
success cun quella. Er quest maletg mus-
sa, quant bain che l'artist dumagnava il
vocabulari dal stil floreal en connex cun
il trassé da la lingia e cun ils elements or-
namentals. Il maletg discurra en moda e
maniera simbolica da I'eleganza ¢ da la
forza dal'aua. Il format vertical stretg ac-
centuescha supplementarmain la cruda-
da dinamica dal dutg sfrana.

Selbstbildnis, 1910

Gist usche conscienta da sasez sco il sgu-
ard da lartist ¢ la colur sin la taila. Igl ¢
in dals emprims maletgs, sin ils quals
Giacometti stritga si la colur directamain
cun la spateglia en flatgs pastus. Ma gron-
das parts da la taila na cuvra el betg. Betg
mo l'illusiun d’in maletg en la moda d’in
mosaic ¢ impurtanta per el, anzi cun
questa tecnica da picturar inditgescha el
a medem temp che la pictura n’¢ nagut
auter che colur sin ina taila. Quai mussa
cleramain che I'artist ha dapi il cumenza-
ment da sia carriera enna plaschair d’ex-
perimentar cun las pussaivladads da la
pictura.

Mein Geburtshaus, 1914

Stampa ¢ in pitschen vitg en la Bregaglia
periferica. En questa cuntrada originara
e stgarsa ¢ la stretga relaziun da la glieud
cun la natira fundamentala per surviver.
Igl ¢ remartgabel che da qua pervegnan
gist trais dals artists svizzers ils pli impur-
tants: Augusto, ses savrin Giovanni sco er
il figl da quel, Alberto Giacometti, ch’e
enconuschent sin I'entir mund. Surstar
anc pli fitg fai che Augusto n’ha strusch
gl contact cun ils dus auters; els gievan
schizunt ord via in a l'auter. Artistica-
main han els represchenta posiziuns fitg
differentas. Quant impurtanta che la
glisch, la natira e las cundiziuns da viver
existenzialas eran per tut ils artists bre-
gagliots, mussa er quest maletg. La nati-
ra cumpara sco tarpun da colur che pren-
dail suramaun, entant che la chasa pater-
na ¢ sfunsada en ina glisch chauda.

Phantasie iiber eine Kartoffelbliite, 1917
Durant ils onns 1910-1917, a medem
temp sco Kazimir Malewitsch e Wassiliy
Kandinsky che vegnan resguardads sco
ils babs da la pictura abstracta, ha I'artist
crea sistematicamain maletgs nunfigura-
tivs. Quest maletg ¢ in exempel tipic che
mussa en tge moda ponderada e radicala
che Tlartist ha sviluppa sia pictura en
questa direcziun. La flur da tartuffel dal
titel chatta ses resun sin il pli en la colu-
raziun. Tras la noziun «fantasia» metta
Giacometti en evidenza ch’i na sa tracta
betg mo d’ina nunfigurativitad, mabain
d’ina abstracziun spiertala. Entant che
Malewitsch applitgescha plitost I'ab-
stracziun geometrica e Kandinsky resta
obliga fermamain a la lingia dal dissegn,
metta Giacometti la colur en il center.

Erinnerungen an die italienische Primiti-
vell, 1927

Il grond idol da Giacometti era il pictur
da la renaschientscha Fra Angelico. Su-
enter sia scolaziun tar Eugeéne Grasset a
Paris ha el decidi perquai d’ir en I'Italia
per pudair studegiar ils originals dals ma-
letgs. Impressiuna da la tscherna da las
colurs e da la cumposiziun dals maletgs,
restan els per el U'inspiraziun la pliimpur-
tanta durant si’entira vita. Durant ses se-
giurn en I'Italia, che s'extenda sur plirs
onns, ha el gi contact a Firenza ils onns
1910 er cun represchentants dal futuris-
sem. Giacometti ha adina gi ina tenuta
averta envers ils futurists e pli tard er en-
vers ils dadaists a Turitg.

Die Bar Olympia, 1928

Ils onns 1920 ¢ P'artist turn per gronda
part a maletgs cun preschentaziuns figu-
rativas. Anc adina én las colurs fermas sia
caracteristica. En la «Bar Olympia» las sa

Giacometti applitgar en ina moda mais-
terila. Il maletg ¢ naschi durant las «an-
nées folles» a Paris. Il tamfitsch da las
emoziuns sfranadas sa manifestescha da
medema maniera sco midadas da con-
scienza provocadas da drogas e d’excess
d’alcohol. Quest maletg mussa quant fitg
che lartist chapescha da svegliar senti-
ments ed emoziuns, sajan els figurativs u
nunfigurativs.

Alberto Giacometti (1901-1966)
Composition (homme et femme), 1927
La plastica «Composition» mussa clera-
main l'occupaziun da Giacometti cun la
plastica postcubistica e d’ordaifer I'Euro-
pa sco er cun las ideas dal surrealissem.
Giacometti ¢ sa concentra sin il fatg da
surpassar I'appariziun exteriura da la rea-
litad e d’arrivar a 'essenza da las chaus-
sas. Cun tschertgar las figuras da quest’ov-
ra ha el transponi las ideas dals princips
«feminins» e «<masculins» en elements in-
terruts angulars e radunds ch’el ha uni en
lur cumbinaziun ad in pér.

Buste de Silvio, 1944

La tschertga da Giacometti d’in maletg da
I'uman vardaivel ha cumenzi a Genevra,
nua chel era sa retratg durant la Segunda
Guerra mundiala. Per il bist da 1944 ¢ sta
model ses nev da set onns, Silvio Ber-
thoud. Remartgabla ¢ la proporziun dal
pitschen chau da gip cun ses sochel gra-
dua. Il sculptur vuleva conservar en la
sculptura co ci’in chau vegn percepi. 1l
format d’ina pitschnezza extrema sugere-
scha pia ina vista cumplessiva sin distanza.

Landschaft bei Stampa, 1952

Surla chadaina da muntognas che sa cum-
pona d’ina spessa rait da lingias or da pe-
nelladas che sa cruschan e che sa surpos-
tan, sa stenda il vast orizont. Perquai che
lartist ha sfunsa la cumposiziun en ina gri-
saglia elavurada en dissegn che vegn illu-
minada parzialmain da la colur alva e che
cuntegna in zic violet, ha el recepi a me-
dem temp l'essenza da la colur da la Bre-
gaglia. Er il rom picturd entaifer il maletg
renviescha a la preschentaziun subjectiva
da la cuntrada ch’el enconuscha gia dapi
si'uffanza.

Eli Lotar III, 1965

La stretga figura da bronz sesa dretg si e
guarda cun egls vivs en il lontan. Il corp
che Giacometti ha modella plitost senza
furma serva a purtar quest sguard. En in
discurs da'onn 1951 cun Georges Char-
bonnier (1921-1990) ha lartist ditg:
«Sch'il sguard, piala vita, daventail pli im-
purtant, quinta senza dubi mo il chau per
propi. Ils ulteriurs members giogan mo pli
la rolla d’antennas che permettan a la per-
suna da viver — quella vita ch’¢ concentra-
daenla crosa dal chau.» Il purtret dal foto-
graf Eli Lothar, in ami da Giacometti, &
ina da las ultimas capodovras da ses ope-
rar. Giacometti ha crea il bist a Paris in onn
avant sia mort.

Diego Giacometti (1902-1985)

Differentas mobiglias

Il segund fig] da Giovanni Giacometti,
Diego, ¢ cumpari en il mund da l'art per
in lung temp mo sco model dal frar pro-
minent Alberto. El ha lavura sco assistent
e sco collavuratur ed ha gida tar la realisa-
ziun pratica da las sculpturas dad Alberto.
Suenter la mort dad Alberto 'onn 1966 &
Diego, ch’aveva quella giada gia 64 onns,
sa concentra sin si’atgna ovra artistica ed ¢
sa profila pir tard sco artist independent.
Diego ha stgaffi exclusivamain mobiglias,
corps d’illuminaziun ed auter mobigliar
che n’¢betg vegni integra immediatamain
en la collecziun dal Museum d’art.

